
  యు ద్ధ కాం డ ము





గడియ తాళ" రటన్న - గలఁగుచు గుట్టు 

సడలక మఱల రా - క్షసనాథుఁడనియె



-:రావణుఁడు శార్దూలుని వానరుల వృత్తాంత మడుగుట :- 


"కపులెవ్వరింద - ఱెక్కడనుండివచ్చి 

రపరిమితంబౌ మ - హాజవశక్తి 

వారి కెక్కడఁ గల్గె ? - వారల తండ్రు    2850

లారయ నెట్టివా - రది దెల్పు మనిన 

రావణుతోఁ గ్రమ్మ - ఱంగ శార్దూలుఁ 

డావార్తలకు విన - యమున నిట్లనియె. 

"రవికుమారుఁడు రిక్ష - రజుని తనూజుఁ 

డవని నిల్పను గూల్ప - నతనికిఁ జెల్లు 

ఘనబాహుబలుఁడు గ - ద్గదతనూజాతుఁ 

డనఘుఁడు జాంబవ - దభిదానుఁడతఁడు 

వంతుకుఁ దగు జాంబ - వంతునిఁ దమ్ము 

డంతకన్నను ధూమ్రుఁ - డంతకనిభుఁడు 

వారికి ధర్మ దే - వతకుఁ గుమారుఁ      2860

డాశరణుఁడు కడు - నాసించువాఁడు 

కేసరికినిఁ గపి - కేసరి తనయుఁ 

డాసమీరాత్మజు - డతిసత్త్వశాలి 

సోమునికొడుకు పూ - జ్యుఁడు దధిముఖుఁడు 

తాము దుర్భర వేగ - దర్శి సుముఖులు 

మృత్యువుకొడుకులు - మిగులంగ వీర 

కృత్యముల్ వారల - కే తగునెందు

